
Skipulags- og samgönguráð 
Málsnúmer: USK2021020121 

2. júlí 2021 

Göngugötur Laugavegi og Vatnsstíg 

Lagt er til að skipulags- og samgönguráð samþykki að: 

• Eftirfarandi götur verði göngugötur í samræmi við 10. gr. umferðarlaga 77/2019:  

o Laugavegur, milli Frakkastígs og Klapparstígs. 
o Vatnsstígur, milli Laugavegar og Hverfisgötu. 

• Fyrir þá sem eru undanþegnir banni við akstri á göngugötum verði: 

o Einungis heimilt að aka til vesturs á Laugavegi milli Frakkastígs og Klapparstígs. 
o Heimilt að aka í báðar áttir á Vatnsstíg milli Laugavegar og Hverfisgötu. 

Ofangreind ráðstöfun verði merkt með viðeigandi umferðarmerkjum, í samræmi við reglugerð nr. 
289/1995 um umferðarmerki og notkun þeirra, ásamt áorðnum breytingum. 

 
Göturnar sem lagt er til að verði göngugötur eru merktar með gulu Mynd: úrklippa úr gildandi deiliskipulagi. 
Heimil akstursstefna undanþáguumferðar merkt með blárri ör. 

Greinargerð 
Tillagan er í  samræmi við deiliskipulagið, Laugavegur sem göngugata, 2. áfangi sem samþykkt var af 
borgarstjórn 20. apríl 2021. Gert er ráð fyrir að tvö bílastæði fyrir hreyfihamlaða sem eru á Laugavegi 
móts við Vatnsstíg verði óbreytt og að göturnar verði opnar fyrir akstur vegna vöruafgreiðslu með sama 

hætti og aðrar göngugötur í miðborginni, þ.e. kl. 07.00 til 11.00 virka daga og kl. 08.00 til 11.00 á 
laugardögum. Einnig að aðgengi fasteignaeigenda að lögbundnum bílastæðum á baklóðum verði tryggt 
í samræmi við umferðarlög.  

Í samræmi við gildandi deiliskipulag verður unnið að ýmsum lausnum til að bæta götuna og umhverfið. 
Til að byrja með er gert ráð fyrir að fara í aðgerðir næst Frakkastíg til að marka upphaf 
göngugötusvæðisins með sambærilegum hætti og gert var á Skólavörðustíg við Bergstaðastræti síðasta 
sumar. Mynd á næstu síðu sýnir forhönnun þeirra breytinga. Forhönnunin gerir ráð fyrir að bílastæði á 
Frakkastíg (samtals 3 stæði), næst Laugavegi verði að göngusvæði til að bæta rými við upphaf 
göngugötusvæðisins og þar með yfirsýn og öryggi allra vegfarenda. 

Lagt er til að akstursstefna þeirra sem undanþegnir eru akstursbanni á göngugötu á Laugavegi milli 
Frakkastígs og Klapparstígs verði til vesturs. Síðustu tvö ár hefur akstursstefnan á þessum kafla 
Laugavegar verið til austurs. Sú breyting var gerð í tengslum við það að Laugavegur vestan Klapparstígs 
varð göngugata1. Markmið þeirrar breytingar á akstursstefnu var að beina umferð akandi á Laugavegi 
frekar niður að Hverfisgötu en upp Klapparstíg að Skólavörðustíg, draga úr neikvæðum áhrifum 
bílaumferðar á kaflanum með því að draga úr gegnum akstri sem og að draga úr líkunum á að ekið væri 
óafvitandi inn á göngugötusvæðið. Þessi rök eiga ekki lengur við nú þegar kaflinn milli Frakkastígs og 
Klapparstígs verður einnig göngugata og farið verður í breytingar á yfirborði við Frakkastíg sem marka 
göngugötusvæðið með skýrum hætti. Með því að breyta akstursstefnu þeirra sem undanþegnir eru 
akstursbanni á göngugötu til vesturs er aðgengi sorphirðu og vörudreifingar bætt og akstursleiðir 
styttar. Tillaga að breytingu á akstursstefnu Vatnsstígs er til að stytta akstursleið innan 
göngugötusvæðisins fyrir þá sem aka til og frá bílastæðum sem eru innan lóða á svæðinu.  

Í samræmi við 1. mgr.  84. gr. umferðarlaga nr. 77/2019 hefur tillagan þegar verið borin undir 
lögregluna á höfuðborgarsvæðinu sem hefur samþykkt hana.  

Fyrir hönd skrifstofu samgöngustjóra og borgarhönnunar 

 
Guðbjörg Lilja Erlendsdóttir 

Deildarstjóri samgangna 

                                                            
1 https://reykjavik.is/frettir/ekid-upp-hluta-laugavegar 

Forhönnun breytinga við upphaf göngugötusvæðis á Laugavegi við Frakkastíg. 

 


